
Vendim i Këshillit të Mediave të Shkruara të Kosovës ndaj 
ankesës së Milot Podvoricës kundër portalit Gazeta Express  
 
 
Këshilli i Mediave të Shkruara të Kosovës në mbledhjen e tij 
të mbajtur më 8 maj 2018, shqyrtoi ankesën Milot Podovoricës 
kundër Gazetës Express lidhur me artikullin “Shihni listën e 
asamblesitëve të VV-së, kush është me Shpendin e kush me 
Albinin” botuar më 26 janar 2018, dhe mori këtë 

- Ankesa miratohet pjesërisht 
 
 
 
 
 
 



 
 

A R S Y E T I M I 
 

 
 
Në ankesë thuhet se Gazeta Express e ka vendosur emrin e 
ankuesit në një listë që e ka përgatitur lidhur me 
orientimin e këshilltarëve komunal të Komunës së Prishtinës, 
pas përçarjeve në këtë lëvizje, gjë që nuk përkon me të 
vërtetën sa i përket emrit të tij.  
 
Ankuesi i ka dërguar Gazetës Express përgënjeshtrimin se ai 
“nuk i takon asnjë grupi të VV-së dhe se emri i tij është 
shënuar pa të drejtë në listën e ithtarëve të Shpend 
Ahmetit”, me çka ankuesi pretendon se Gazeta Express ka bërë 
shkeljen e dy kapitujve të Kodit të Mediave të Shkruara – 
Raportimi i së vërtetës dhe E drejta për t’u përgjigjur.  
 
Milot Podvorica ka kërkuar që Gazeta Express ta botoj 
reagimin i tij, por kjo nuk ka ndodhur. 
 
KMShK konstatoi se redaksia e Gazetës Express e ka sajuar 
listën e ithtarëve të grupacioneve të reja të krijuara nga 
VV, në bazë të të dhënave dhe sinjaleve që ajo ka pasur nga 
burime të ndryshme. Sipas KMShK-së kjo e drejtë nuk mund t’i 
mohohet gazetës që ajo t’i paraqes pikëpamjet e saja lidhur 
me ngjarjet aktuale në Lëvizjen VV. 
 
Mirëpo, gazeta ka pasur detyrim sipas Kodit të Mediave të 
Shkruara të botojë reagimin e Milot Podvoricës, si ankues i 
vetëm në KMShK nga e tërë ajo listë me emra të përmendur. 
 
Andaj, KMShK gjeti se ka shkelur vetëm Kreun IV (E drejta 
për t’u përgjigjur).  
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


